
Način  organizacije/izvo đenja nastave   Opis aktivnosti:  

Ex katedra      Vježbe    Diskusije   Seminarski rad  –   izrada i odbrana  

Način  vrednovanja  rada studenta sa  strukturom  ocjene  Elementi praćenja i  provjeravanja  Učešće u ocjeni (%):  Opterećenje  u ECTS  

I parcijalni test   II parcijalni test    Završni rad   Seminarski rad    Prezentacija seminarskog rada   Prisustvo na predavanjima   Prisutstvo na vježbama   Aktivnost na predavanjima   Aktivnost na vježbama  15%   15%   30%   20%   20%   10%   10%   5%   5%  0,75   0,75   1,5   1   1   0,5   0,5   0,25   0,25  

Ukupno  100%  5   

Bodovanje i postotci:  

Predmet ukupno nosi 100 obrazovnih bodova i to 70 obrazovnih bodova  nose predispitne aktivnost, a 30 obrazovnih bodova nosi završni test.  Najmanje potrebno prihvaćeno znanje, vještine i kompetencije studenta  za prolazak na predmetu je 55%.   Opterećenje u EC TS bodovima određuje se pojedinačno na osnovu broja  ECTS bodova koliko nosi određeni predmet.   1 ECTS bod predstavlja između 25 i 30 sati rada.  



PRAVILNIK

ZA DRUGI  (II) CIKLUS STUDIJA
(PREČIŠĆENI TEKST)

(Broj: 01-09-01/15 od 06.01.2015.godine, broj: 01-09-06/16 od 09.09.2016.godine, 

broj: 01-09-12/16 od 15.12.2016. godine, broj: 01-06-07/17 od 13.09.2017. godine, broj: 01-06-05/18 od 18.05.2018. godine, broj: 01-06-11/18 od 13.09.2018. godine, broj: 01-06-16/18 od 18.12.2018. godine, 

broj: 01-06-03/20 od 04.06.2020. godine, broj: 01-06-06/20 od 19.12.2020. godine, broj: 01-06-02/21 od 23.01.2021. godine, broj: 01-06-14/21 od 16.06.2021. godine, 01-06- 02/22 od 14.06.2022. godine, broj 01-06-10/23 od 21.10.2023. godine i broj 01-06-14/23 od 30.10.2023. godine)

Travnik, novembar 2023. godine
Na osnovu člana 119. stav 3. Statuta Internacionalnog Univerziteta Travnik u Travniku, Senat na sjednici održanoj dana 18.11.2023. godine donosi sljedeći: 

PRAVILNIK

za drugi (II) ciklus studija
(PREČIŠĆENI TEKST)
(Broj: 01-09-01/15 od 06.01.2015.godine, broj: 01-09-06/16 od 09.09.2016.godine, 

broj: 01-09-12/16 od 15.12.2016. godine, broj: 01-06-07/17 od 13.09.2017. godine, broj: 01-06-05/18 od 18.05.2018. godine, broj: 01-06-11/18 od 13.09.2018. godine, broj: 01-06-16/18 od 18.12.2018. godine, 

broj: 01-06-03/20 od 04.06.2020. godine, broj: 01-06-06/20 od 19.12.2020. godine, broj: 01-06-02/21 od 23.01.2021. godine i broj: 01-06-14/21 od 16.06.2021. godine, 01-06- 02/22 od 14.06.2022. godine, broj 01-06-10/23 od 21.10.2023. godine i broj 01-06-14/23 od 30.10.2023. godine)

I OPĆE ODREDBE 
Predmet pravilnika 

Član 1.

(Organizator magistarskog studija)
(1) Ovim Pravilnikom bliže se  uređuje organizacija  i izvođenje drugog ciklusa studija koji vodi do akademskog zvanja magistra, trajanje studija, upis na univerzitetski studij, vrednovanje rada studenata, način provođenja ispita i istraživačkog rada, postupak izrade i odbrane magistarskog rada, postupak promocije izdavanja i dodjeljivanja diploma, kao i druga pitanja značajna za drugi ciklus - magistarski studij na  Univerzitetu u skladu sa Zakonom i Statutom.
Član 2.

(Predmet)
(1) Internacionalni univerzitet Travnik u Travniku (u daljem tekstu: Univerzitet) organizuje drugi ciklus studija-magistarski studij koji traje jednu ili dvije godine i vrednuje se sa 60 ECTS, odnosno 120 ECTS bodova i tako da u zbiru sa prvim ciklusom iznosi 300 ECTS.

(2) Univerzitet, putem organizacione jedinice organizuju drugi ciklus studija za sticanje akademskog zvanja magistra određene oblasti za koje su matični.

Član 3.

(Cilj magistarskog studija)
(1) Cilj magistarskog studija je osposobljavanje studenata za sistematično razumijevanje i savladavanje znanja u svom području studija zasnovanom na originalnosti u razvoju i primjeni ideja u kontekstu istraživačkog rada, za primjenu znanja i razumijevanja, rješavanja problema u novim i nepoznatim sredinama unutar šireg (interdisciplinarnog) konteksta u vezi s njihovim područjem studija, za prenošenje svojih razmišljanja i znanja, jasno i nedvosmisleno, uz korištenje odgovarajućih jezika, auditoriju koji nije specijalizovan ili koji je specijalizovan, za podizanje svojih znanja na viši nivo i produbljivanje razumijevanja svog područja studija ili discipline, za kontinuirano razvijanje vlastite vještine kroz samostalno učenje i razvoj radi stjecanja interpersonalne vještine i vještine timskog rada, primjerene različitim kontekstima učenja i zaposlenja, te za razvijanje sposobnosti vođenja, pokretanja inicijative i davanje doprinosa promjeni i razvoju.
Član 4.

(Organizacija magistarskog studija)

(1)  Univerzitet putem organizacione jedinice organizuju i izvodi magistarski studij iz naučnih i stručnih oblasti u skladu sa studijskim programima i nastavnim, planovima i programima.

II Studijski program 

Član 5.

(Studijski program magistarskog studija)
(1)   Studij se organizira prema studijskom programu. 
(2)   Studijski program je skup obaveznih i izbornih studijskih područja, odnosno predmeta, s okvirnim sadržajem, čijim se savladavanjem osiguravaju neophodna znanja i vještine za stjecanje diplome odgovarajućeg nivoa i vrste studija. 
(3)   Studijski program predlaže Naučnonastavno vijeće Senatu na donošenje, a sadrži: 
a. stručni i akademski naziv, te stepen koji se stječe završetkom studija; 

b. uvjete upisa na studijski program; 

c. listu obaveznih i izbornih predmeta te broj sati potrebnih za njihovu realizaciju; 

d. bodovnu vrijednost svakoga predmeta i završnoga rada iskazanu u ECTS bodovima; 

e. uvjete prelaska s drugih studijskih programa u okviru istih ili srodnih područja studija; 

f. način izbora predmeta iz drugih studijskih programa;
g. uslove upisa u sljedeći semestar ili tromjesečje, odnosno sljedeću godinu studija, te način završetka studija; 
h. način izvođenja studija i način provjere znanja za svaki predmet; 
i. i ostala pitanja značajna za izvođenje studijskoga programa. 
(4)  Usklađivanje studijskoga programa s organizacijom rada te dostignućima nauke  ne smatra se novim studijskim programom. 
(5) Pri utvrđivanju studijskoga programa organizacijska jedinica treba naročito brinuti da studij bude: 

a. Savremen i primjeren mogućnostima i interesima studenta te potrebama poslodavca; 

b. Uporediv sa srodnim programima na referentnim stranim visokoškolskim ustanovama.
(6) Primjenu studijskih programa prati Naučnonastavno vijeće fakulteta, odnosno Senat, i daje prijedlog za njihovu izmjenu i dopunu vodeći računa o zahtjevima korisnika usluga i tržišta.
(7) Studijski programi podliježu evaluaciji, izmjenama i dopunama najmanje jedanput po isteku trajanja ciklusa studija u kojem se realizira studijski program.
(8) Izmjene i dopune studijskog programa vrše se u istom postupku propisanom za njegovo donošenje u skladu sa Zakonom i Statutom.

Član 6.
(Nastavni predmeti)
(1)  Nastavni predmeti mogu biti: Obavezni i izborni.
(2)  Obavezni nastavni predmeti su oni kojima se stječu znanja, vještine i kompetencije u okviru studijskog programa.
(3)  Izborni predmeti su obavezni samo za one studente koji su ih izabrali.
(4)  Izborni predmeti se uvode u nastavni plan i program, te daju na izbor studentu kao mogućnost stjecanja stručnih znanja, obrazovanja i opće kulture.
(5)  Univerzitet može utvrditi da neki od utvrđenih obaveznih ili izbornih predmeta bude zajednički predmet imajući u vidu stručne osnove i znanja koja se pružaju studentu.
(6)  Nastava iz pojedinih nastavnih predmeta može se organizirati i na nivou univerziteta koji ovu nastavu organizira sa matičnom organizacionom jedinicom Univerziteta za svaki predmet.
(7)  Odluku iz prethodnog stava donosi Senat na prijedlog Naučnonastavnog vijeća organizacione jedinice.
Član 7.

(Izmjene i dopune nastavnih planova i programa)
(1) Nastava na Univerzitetu izvodi se prema nastavnom planu i programu koji donosi Senat na način i prema postupku utvrđenim Statutom.
(2) Nastavni planovi i programi posebno sadrže: nosioca studijskog programa, ciljeve programa, ishode učenja u smislu znanja, vještina i kompetencija, ukupan broj ECTS bodova koji se stiče završetkom studija.
(3) Nastavnim planom utvrđuje se nastavni predmeti, ukupan broj sati predavanja, vježbi i stručne prakse, kao i osnovna nastavna sredstva, odnosno oprema potrebna za realiziranje toga plana.
(4) Nastavnim programom utvrđuje se: Sadržaj nastavnoga predmeta, način izvođenja nastave i polaganja ispita i ostalih oblika provjere znanja (seminarski radovi, prezentacije radova, kolokviji), te obavezni udžbenici, priručnici i ostala obavezna literatura na osnovu koje se polaže ispit iz tog nastavnoga predmeta, te osnovna nastavna sredstva, odnosno oprema potrebna za realiziranje toga programa kao i broj ECTS bodova.
(5) Univerzitet, odnosno fakulteti  su dužni primjenjivati usvojeni nastavni plan i program.
(6) Student ima pravo započeti studij završiti po nastavnom planu i programu, koji se primjenjivao prilikom upisa u I (prvu) godinu studija, a najkasnije do početka akademske godine u kojoj ga sustiže generacija studenata, upisana po izmijenjenom nastavnom planu i programu. Studenti koji su položili sve ispite prema nastavnom planu i programu koji se primjenjivao prilikom upisa u prvu godinu studija, a nisu odbranili magistarki rad ostavlja im se pravo da završe II ciklus studija po nastavnom planu i programu koji se primjenjivao prilikom upisa u prvu godinu studija.
(7) Student može da podnese zahtjev za promjenu nastavnog plana i programa do početka akademske godine, o čemu odluku donosi Senat na prijedlog dekana organizacione jedinice.
(8) Nastavni planovi i programi mogu se mijenjati i dopunjavati na način na koji su doneseni i u skladu sa Zakonom.
(9) Izmjena nastavnih planova i programa ne može se primjenjivati retroaktivno.
Član 8.

(Dostupnost studijskih programa)
(1) Univerzitet odnosno fakultet su obavezni učiniti dostupnim studijske programe svim studentima i drugim zainteresiranim licima putem svoje web stranice/oglasne ploče.
III  Trajanje i realizacija magistarskog studija
Član 9.
(Trajanje magistarskog studija)


(1) Magistarski studij, po pravilu, traje jednu ili dvije godine, a vrednuje se sa 60 (šezdeset), odnosno 120 (stotinu dvadeset) ECTS bodova (u zavisnosti od trajanja dodiplomskog studija), i to tako da u zbiru s dodiplomskim studijem iznosi 300 (tri stotine) ECTS bodova.

(2) Magistarski studij se može organizovati i izvoditi kao dvogodišnji studij (za kandidate koji su na dodiplomskom studiju ostvarili 180 (stotinu osamdeset) ECTS bodova) i kao jednogodišnji studij (za kandidate koji su na dodiplomskom studiju ostvarili 240 (dvije stotine četrdeset) ECTS bodova). 

(3) Student ima pravo započeti studij završiti po studijskom programu, nastavnom planu i nastavnom programu, koji su bili u primjeni prilikom upisa u I (prvu) godinu studija, a najkasnije do početka akademske godine u kojoj ga sustiže generacija studenata, upisana po izmijenjenom studijskom programu i nastavnom planu i programu. Studentima koji su položili sve ispite prema nastavnom planu i programu koji se primjenjivao prilikom upisa u I (prvu) godinu studija, ostavlja se pravo da magistriraju po nastavnom planu i programu koji se primjenjivao prilikom upisa u I (prvu) godinu studija.

(4) Student koji ne završi započeti studij u roku utvrđenom u prethodnom stavu, završit će studij po izmijenjenom studijskom programu i nastavnom planu i programu.
(5) Student se prilikom upisa odlučuje, prema nastavnom planu i programu organizacione jedinice za tu akademsku godinu, koji će smjer i status studiranja.

(6) Ukoliko se student tokom studija odluči za promjenu smjera ili statusa studiranja iz stava 5. ovog člana, može podnijeti zahtjev, a o čemu će odlučiti Dekan organizacione jedince.
Član 10.
(Izvođenje i realizacija studijskog programa)
(1) Studijski program magistarskog studija izvodi se po akademskim  godinama i semestrima. Akademska godina traje od 1. oktobra tekuće godine do 30. septembra iduće godine odlukom Senata.
 
(2) Studijski program magistarskog studija realizuje se kroz:
a) teorijsku i/ili praktičnu nastavu, vježbe, konsultacije, praktikume, seminare, praksu i sl.;
b) samostalan rad, kolokvije;
c) provjeru znanja i ocjenjivanje (testovi, završni ispit i sl.);
d) izradu magistarskog rada;
e) druge oblike angažovanja studenta, u skladu s konkretnim studijskim programom.

IV Upis na magistarski studija

Član 11.
(Prestanak statusa studenta i način ponovnog sticanja statusa studenta)
(1) Status studenta magistarskog studija stječe se upisom u prvu godinu magistarskog studija odgovarajućeg studijskog programa.
(2) Studij se organizira kao redovan i vanredan studij, ili učenje na daljinu (po dobijenoj saglasnosti ministarstva).
(3) Status studenta prestaje završetkom studijskog programa i dobivanjem stepena za koji se školuje, ispisom prije završetka studija, odnosno ako student ne upiše sljedeću godinu studija ili ne obnovi upis u istu godinu u roku propisanom stavom 4. ovog člana, a ne miruju mu prava i obaveze studenta. Status redovnog studenta prestaje: Ako univerzitet redovnom studentu izrekne disciplinsku mjeru prestanak statusa redovnoga studenta, u postupku utvrđenom općim aktom visokoškolske ustanove; b) ako redovni student dva puta obnovi istu studijsku godinu i ne stekne uvjete za upis u višu godinu studija.
(4) Student koji je izgubio status studenta iz razloga navedenih u stavu 3. ovog člana može do početka akademske godine, a najkasnije do 01.oktobra tekuće godine da podnese pravo na ponovno sticanje statusa studenta.
(5) Zahtjev za ponovno sticanje statusa studenta se podnosi Dekanu fakulteta koji o istom donosi Odluku.
(6) Pravo na ponovno sticanje statusa studenta student može koristiti samo jednom u toku studija.
(7) Upisanom studentu na dodiplomski studij izdaje se upisnica (indeks). Grafičko rješenje i oblik obrazaca upisnice (indeksa) utvrđuje Senat Univerziteta. Sve obrasce  za upis i ostvarivanje prava i obaveza u toku studija propisuje Senat Univerziteta. Upisni materijal se sastoji od upisnog lista koji student popunjava prilikom upisa i semestralnog lista koji student popunjava za svaki semestar pojedinačno prilikom upisa i ovjere tekućeg semestra. U upisnom listu student popunjava rubrike koje se odnose na lične podatke na prvoj stranici, rubrike na drugoj, trećoj i četvrtoj stranici popunjava ovlašteno lice uposleno u Studentskoj službi organizacione jedinice Univerziteta.
(8) Apsolvent je student koji je upisao i ovjerio sve semestre, odslušao nastavu, ali još nije magistrirao odnosno položio sve ispite. Radi se o licu koje je provelo na univerzitetu  propisano vrijeme i time steklo pravo na polaganje završnog rada i praktičnog rada/prakse (ukoliko je propisana nastavnim planom i programom) ali nije položio sve ispite propisane nastavnim planom i programom. Student završne godine studija, koji je ovjerio posljednji semestar (apsolvent), zadržava status studenta apsolventa još 12 (dvanaest) mjeseci, odnosno do 30. septembra naredne godine, te, u tom periodu, ima pravo na obavljanje preostalih završnih ispita, u svakom kalendarskom mjesecu posljednjeg petka u mjesecu i na redovnim ispitnim rokovima koji se organizuju na univerzitetu.
(9) Ako student ne magistrira u roku, utvrđenom u prethodnom stavu, preostale obaveze izvršava kao student-imatrikulant. Status imatrikulacije podrazumijeva vođenje studenta u evidenciji, bez obaveze obnavljanja završne godine studija, te može trajati najduže do isteka akademske godine u kojoj ga sustiže generacija studenata upisanih po izmijenjenom nastavnom planu i programu, uz obavezu plaćanja naknade organizovanja polaganja ispita posljednjeg petka u mjesecu u iznosu koji će odlukom odrediti Upravni odbor. Studentu imatrikulantu koji je ispunio obaveze polaganja ispita a nije odbranio magistarki rad zadržava pravo da završi studij po nastavnom planu i programu po kojem je upisan na studij.

(10) Student koji ne magistrira do utvrđenog roka, podnosi Zahtjev za studiranje po novom Nastavnom planu i programu, obnavlja upis završne godine studija, uz obavezu polaganja razlike ispita izmijenjenog nastavnog plana i programa koja se utvrdi na osnovu Izvještaja Komisije za priznavanje ispita i Odluke dekana.

(11) Studenti u statusu apsolventa i imatrikulanta su obavezni da izvrše upis statusa svake akademske godine sve do završetka upisanog studija u suprotnom gube status studenta. Rok za upis je 15.11. tekuće godine Popunjavaju ŠV -20 i semestralni list u kojem se naznačava status studenta.

Član 12.
(Pravni osnov i uslovi upisa studenata na drugi ciklus studija)

(1) Pravo upisa na magistarski studij imaju kandidati sa završenim I ciklusom studija na visokoškolskoj ustanovi univerziteta u BiH /ili na visokoj školi kao i studenti koji su završili I ciklus studija u inozemstvu uz podnošenje dokaza o završenom prvom ciklusu studija koja je nostrificirana u nadležnoj instituciji u skladu sa zakonom ili podnošenjem potvrde da je navedana diploma u postupku nostrifikacije, koji se vrednuje s najmanje 180 (stotinu osamdeset) odnosno 240 (dvije stotine četrdeset) ECTS bodova, kao i kandidati koji su završili studij po predbolonjskim nastavnim planovima i programima.
(2) Univerzitet upisuje studente na osnovu Odluke o upisu uz saglasnost nadležnog ministarstva  koja sadrži broj redovnih studenata, broj vanrednih studenata, broj stranih državljana i broj studenata za učenje na daljinu ukoliko su traženi zahtjevom i odobreni odlukom.

(3) Broj upisanih studenata određuje se prema prethodnoj odluci Vlade kantona kojom se odobrava broj studenata prema studijskim programima za upis u novu akademsku godinu na prijedlog ministarstva, a na zahtjev koji je Univerzitet obavezan podnijeti ministarstvu najkasnije 4 mjeseca prije početka akademske godine.

(4) Na osnovu Odluke o upisu iz stava 1. ovog člana raspisuje se konkurs za upis studenata. Konkurs se objavljuje u javnoj štampi i na službenoj web adresi Univerziteta. Konkurs se u pravilu objavljuje 3 mjeseca prije početka nastave. U slučaju da u prvom upisnom roku broj prijavljenih kandidata manji od predviđenog broja slobodnih mjesta za upis, objaviti će se konkurs za  upis studenata (drugi upisni rok) koji može ostati otvoren do početka akademske godine.
(5) Prijedlog iz stava 2. ovog člana koji podnosi Univerzitet proističe iz plana upisa studenata te prostornih kadrovskih uvjeta na Univerzitetu odnosno fakultetu.

(6) Konkurs sadrži: 

a. uvjete upisa;
b. osnov za raspisivanje konkursa;
c. ciklus studiranja za koji se raspisuje konkurs;
d. organizacione jedinice na kojima se raspisuje konkurs;
e. status i broj mjesta za upis (državljana BiH i stranaca);
f. potrebnu dokumentaciju za navedene cikluse studiranja;
g. posebne pogodnosti za kandidate;
h. adresu na koju se dostavlja prijava i potrebna dokumentacija i  rok za podnošenje prijave;
i. datum do kada je konkurs otvoren.

(7) Kandidat, koji je ispunio uvjete iz prethodnog stava, ima pravo upisa i na magistarski studij iz drugih nesrodnih oblasti, koje se razlikuju od oblasti studijskog programa prvog ciklusa studija koji je završio, s tim da kandidati su dužni  nakon upisa na II ciklus da polažu razliku predmeta po pojedinim fakultetima, i to:

· Ekonomski fakultet: Uvod u ekonomiju i Ekonomika preduzeća; 

· Saobraćajni fakultet: Osnovi transportnih sistema i  Organizacija i tehnologija drumskog transporta;
· Ekološki fakultet: Ekologija i Osnovi zaštite životne sredine;
· Pravni fakultet: Rimsko pravo i Teorija države;
· Fakultet za medije i komunikacije:Teorija masovnog komuniciranja i Klasični mediji i medijske teorije;
· Fakultet informacionih tehnologija: Analiza i dizajn softvera, Računarske mreže;
· Fakultet politehničkih nauka:

· Logistika (Poslovna logistika, Saobraćajni sistemi);
· Sigurnost i zaštita na radu (Menadžment sigurnosti, Osnovi sigurnosti);
· Mašinstvo (Mašinski elementi, Statika);
· Građevinarstvo (Teorija konstrukcija, Građevinarski materijali);
· Elektrotehnika (Osnove elektrotehnike, Električna postrojenja);
· Inženjerski menadžment (Makroekonomija, Mikroekonomija).
(8) Kandidati koji dolaze sa fakulteta koji nije iz srodne oblasti sa fakultetom koji upisuje polaže razliku predmeta utvrđenu stavom 7. ovog člana. Dekan organizacione jedinice donosi Odluku o polaganju uslovnih predmeta.

(9) Kandidati, koji su prethodni stepen obrazovanja završili u inostranstvu, stječu pravo učešća na konkursu uz dostavljanje potvrde da je postupak nostrifikacije pokrenut. Kandidati su dužni dostaviti Rješenje o nostrifikaciji do dana odbrane magistarskog rada.
(10) Kandidat je dužan popuniti Molbu za upis na II ciklus studija i priložiti dokumentaciju potrebnu za upis na drugi (II) ciklus studiranja:

a. Diplomu i dodatak diplomi o prethodno završenom ciklusu studija (original/ovjerena kopija);

b. Rješenje o nostrifikaciji i ekvivalenciji obrazovne isprave/Zahtjev za nostrifikaciju i ekvivalenciju obrazovne isprave (original /ovjerena kopija);

c. Uvjerenje o završenom studiju i uvjerenje o položenim ispitima za studente kojima nije izdata diploma i dodatak diplomi (original/ovjerena kopija);

d. Uvjerenje o položenim ispitima za studente koji prelaze sa drugih visokoškolskih (original/ovjerena kopija);

e. Ovjeren nastavni plan i program za studente koji prelaze sa drugih visokoškolskih ustanova (original/ovjerena kopija);

f. Biografiju (CV);

g. Izvod iz matične knjige rođenih (orginal/ovjerena kopija);
h. Uvjerenje o državljanstvu (orginal/ovjerena kopija);
i. Dvije fotografije 6x4 cm.
Ako se kandidatu ne odobri upis, postoji mogućnost podnošenja žalbe u roku od 8 dana od dana donošenja odluke o čemu konačnu odluku donosi Naučnonastavno vijeće organizacione jedinice.
Ukoliko se u toku studija utvrdi da je neki od dokumenata koji je obavezan za upis na II ciklus studija falsifikovan ili od strane nadležnog organa proglašen nevažećim, Senat će donijeti Odluku o poništenju upisa na II ciklus studija i poništenju svih položenih ispita zaključno sa danom utvrđivanja navedenih nepravilnosti.

Studenti koji se upisuju kao prelaznici koji su studirali po starom sistemu studiranja i iz opravdanog razloga nisu u mogućnosti priložiti na konkurs original ili ovjerenu kopiju uvjerenja o položenim ispitima mogu dostaviti original ili ovjerenu kopiju indeksa kao dokaz o položenim ispitima na osnovu čega će se izvršiti priznavanje ispita.
Nakon dana magistriranja student može preuzeti ličnu dokumentaciju koju je predao prilikom upisa na studij.
(11) Kandidat koji je završio dodiplomski studij po starom sistemu u trajanju od V (pet) semestara ima pravo upisa na II ciklus studija uz obavezu polaganja razlike predmeta koja se utvrdi Izvještajem o priznavanju ispita. Odluku o  upisu na II ciklus studija i polaganju razlike predmeta donosi dekan organizacione jedinice.

(12) Strani državljani ili lica bez državljanstva mogu se upisati na studij uz dostavljanje dokaza o poznavanju jezika na kojem se izvodi nastava, a što će se kao uvjet upisa stranih državljana propisati konkursom za upis studenata.
(13) Kandidat koji je završio dodiplomski studij na Visokoj školi u trajanju od VI (šest) semestara ili VIII (osam semestara) ima pravo upisa na II ciklus studija uz obavezu da nakon upisa na II ciklus polaže razliku predmeta po pojedinim fakultetima, i to:

· Ekonomski fakultet: Uvod u ekonomiju i Ekonomika preduzeća; 

· Saobraćajni fakultet: Osnovi transportnih sistema i  Organizacija i tehnologija drumskog transporta;

· Ekološki fakultet: Ekologija i Osnovi zaštite životne sredine;

· Pravni fakultet: Rimsko pravo i Teorija prava;

· Fakultet za medije i komunikacije:Teorija masovnog komuniciranja i Klasični mediji i medijske teorije;

· Fakultet informacionih tehnologija: Analiza i dizajn softvera, Računarske mreže;
· Fakultet politehničkih nauka:

· Logistika (Poslovna logistika, Saobraćajni sistemi);

· Sigurnost i zaštita na radu (Menadžment sigurnosti, Osnovi sigurnosti);

· Mašinstvo (Mašinski elementi, Statika);

· Građevinarstvo (Teorija konstrukcija, Građevinarski materijali);

· Elektrotehnika (Osnove elektrotehnike, Električna postrojenja);

· Inženjerski menadžment (Makroekonomija, Mikroekonomija).
Položeni uslovni predmeti se evidentiraju u matičnu knjigu, rubriku napomena u dadatku diplome i ne računaju se u konačnu prosječnu ocjenu.
Član 13.
(Prelazak studenata sa drugih visokoškolskih ustanova)
(1) Student koji ima ili je imao status studenta na drugoj visokoškolskoj ustanovi može podnijeti Molbu za prelaz na određenu godinu studija odgovaraćujućega ciklusa studija. Studentima koji prelaze sa drugih fakulteta i univerziteta iz BiH na Univerzitet, priznaju se položeni ispiti iz prethodnog školovanja i odobrava se upis na određenu godinu studija II (drugog) ciklusa studija Odlukom o odobravanju upisa, priznavanju ispita i polaganju razlike ispita koju donosi Dekan organizacione jedinice na osnovu Izvještaja o priznavanju ispita i polaganju razlike ispita kojeg donosi Komisija za priznavanje ispita. 
(2) Student koji je stekao uslov za upis u narednu godinu studija koji je bio upisan na II (drugom) ciklusu studija po modelu 3+2 na visokoškolskoj ustanovi na kojoj je upisan, a koja je srodna naučnim oblastima organizacione jedinice Univerziteta na kojoj student nastavlja svoje studiranje, upisuje se u onu godinu studija za koju je stekao uslov i bio upisan, bez obzira na postojanje eventualne razlike u nastavnim planovima, ali pod uslovom da optrećenje studenta u godini u kojoj se upisuje ne smije biti veće od 74 ECTS. Student je obavezan da polaže razliku predmeta, te da ispuni sve propisane obaveze za razliku predmeta koje su propisane studijskim programom.
(3) Priznavanje ispita vrši se na osnovu Zahtjeva za priznavanje ispita. Uz zahtjev se prilaže  dokumentaciju koja mora biti ovjerena kopija ili originalna, a koja obuhvata: Uvjerenje o položenim ispitima sa druge visokoškolske ustanove sa postignutim ocjenama, nastavni plan i program sa druge visokoškolske ustanove u propisanoj formi te visokoškolske ustanove koji po potrebi može obezbijediti i Univerzitet, te drugi dokumenti koji imaju značaj javne isprave, a mogu poslužiti prilikom donošenja odluke o priznavanju ispita. 
(4) U nedostatku uvjerenja o položenim ispitima, priznavanje ispita može se vršiti na osnovu uvida u indeks ili kopije indeksa, s tim da je student dužan dostaviti uvjerenje o položenim ispitima najkasnije do dana odbrane magistarskog rada nakon čega se vrši potvrđivanje izvještaja o priznavanju ispita i polaganju razlike ispita.
(5) Komisija za priznavanje ispita priznaje studentu položene ispite iz onih nastavnih predmeta koji se po sadržaju prema svom nastavnom planu i programu preklapaju sa nastavnim planom i programom odgovarajućeg predmeta na Univerzitetu sa minimalno 55%.
(6) Ukoliko student ne dostavi uvjerenje o položenim ispitima do dana odbrane magistarskog rada odlukom Dekana organizacione jedinice poništit će se svi ispiti koju su priznati kao i položeni na organizacionoj jedinici Univerziteta.
(7) Univerzitet, odnosno Upravni odbor Univerziteta može donijeti i odluku kojom se određuje visina naknade koju student mora uplatiti za rad Komisije za priznavanje ispita.
(8) Studenti koji prelaze na Univerzitet sa drugih visokoškolskih ustanova iz inostranstva, dužni su sprovesti proceduru nostrifikacije inostranih srednjoškolskih diploma ili diplome o  određenom ciklusu studija. Ovi studenti mogu biti upisani na Univerzitet i u toku trajanja procedure nostrifikacije i ekvivalencije, s tim da su rješenje o nostrifikaciji i ekvivalenciji dužni dostaviti do dana odbrane magistarskog rada. 
(9) U skladu sa priznavanjem prava na školovanje, Univerzitet neće diskriminirati studente koji prelaze sa drugog univerziteta, ili studente koji imaju diplomu iz prethodnog školovanja, ili studente koji imaju položenih ispita u prethodnom školovanju, po bilo kom osnovu.
(10) Student prelaznik mora se upisati do završetka upisnog roka odnosno u roku od 8 dana od dana nakon primitka Odluke o odobravanju upisa, priznavanju ispita i polaganju razlike ispita.

V  Nastava i vrednovanje rezultata rada tokom studija.
Član 14.
(Nastava, održavanje nastave, način obavještavanja studenata o realizaciji nastave i nadoknada nastave)


(1) Senat usvaja prije početka akademske godine za svaku akademsku godinu akademski kalendar koji se objavljuje putem web stranice Univerziteta/IUSBAX sistema. Kalendar sadrži okvirne odrednice početka i završetka nastave zimskog i ljetnog semestra, termine održavanja nastave, termine održavanja ispita, datume značajne za Univerzitet i datume koji su neradni dani zbog praznika. 

(2) Nastava se izvodi prema usvojenom rasporedu nastave od strane Senata po prijedlogu prorektora za nastavu i studentska pitanja. Univerzitet je obavezan objaviti raspored nastave za zimski i ljetni semestar prije početka tekuće akademske godine putem web stranice Univerziteta/IUSBAX sistema. U toku akademske godine putem web stranice Univerziteta/IUSBAX sistema objavljuju se izmjene koje se odnose na raspored nastave.

(3) Rasporedi nastave obavezno sadrže:

a)
naziv studijskog programa,

b)
ciklus studija,

c)
studijsku godinu,

d)
 nazive predmeta,

e)
pojedinačno navođenje predavanja i vježbi,

f)
 vrijeme (dan i sat) održavanja nastave,

g)
 mjesto održavanja nastave (prostorija, amfiteatar, sala, učionica, laboratorij...), 

h)
ime/na nastavnika i saradnika, te druge informacije i uputstva o nastavi. 

(4) Obavezna nastava koja uključuje predavanja i vježbe za sve studente (redovne, vanredne, te studente prelaznike)  izvodi se u pravilu radnima danima, te subotom prema usvojenom rasporedu nastave.

(5) Ciljevi, metode i sadržaj svakog predmeta su sastavni dio svakog silabusa koji su studentima javno dostupmi putem službene web stranice Univerziteta.

(6) Prije početka akademske godine Senat na prijedlog Naučnonastavnog vijeća organizacione jedinice donosi Odluku o usvajanju Nastavničkog tima (Plana pokrivenosti nastave) za sve organizacione jedinice u sastavu Univerziteta. Odlukom se utvrđuju odgovorno nastavno osoblje i saradnici za narednu akademsku godinu i plan pokrivenosti nastave.

(7) Predmetni nastavnik i asistent su obavezni da u toku realizacije nastave organiziraju nadoknadu nastave za dane i praznike koji su bili neradni (nastava predviđena nastavnim planom i programom) shodno nastavnom planu i program, te da o tome blagovremeno obavijeste studente putem web stranice Univerziteta, kao i Studentsku službu, te da dostave zapisnike o prisustvu studenata na predavanjima i vježbama. Nakodnada nastave se treba izvršiti u toku 14, 15 i 16 sedmice tekućeg semestra.            
Član 15.
(Plan rada)

(1) Predmetni nastavnik obavezan je na prvom času nastave upoznati studente s planom rada predmeta.
(2) Studenti imaju pravo na izvod iz plana rada u štampanoj ili web-formi.
(1) Kontinuirana provjera znanja studenata nastave organizuje se uz izvođenje.
Član 16.
(Sistem ocjenjivanja, sistem evidencije, način arhiviranja i čuvanja evidencije)
(1) Na Univerzitetu  se uvodi  jedinstven sistem ocjenjivanja i vrednovanja rada studenta, kako slijedi:
Prvi parcijalni test 0-15 bodova obuhvata 50% gradiva, organizuje se u toku nastave. Prvi parcijalni test se može organizovati pismeno ili usmeno i mogu mu pristupiti  i redovni i vanredni studenti. Student  je položio prvi parcijalni test sa osvojenih minimalnih 8,5 bodova, odnosno 55% bodova.

Drugi parcijalni test 0-15 bodova obuhvata preostalih 50% gradiva, organizuje se u toku nastave. Drugi  parcijalni test se može organizovati pismeno ili usmeno i mogu mu pristupiti  i redovni i vanredni studenti koji su položili prvi parcijalni test. Student  je položio drugi parcijalni test sa osvojenih minimalnih 8,5 bodova, odnosno 55% bodova.

Završni ispit 0-30 bodova obuhvata ukupno gradivo. Završni ispit polažu studenti koji nisu položili oba parcijalna testa ili su propustili izlazak na parcijalne ispite. Završni ispit se može organizovati pismeno, usmeno ili pismeno i usmeno. Student  je položio završni ispit sa osvojenih minimalnih 16,5 boda, odnosno 55% bodova. Student može da polaže najviše dva ispita u toku jednog dana na isti dan.
Seminarski rad 0-20 bodova Ocjenjivanje seminarskog rada vrši se na osnovu sposobnosti studenta za samostalno korištenje predviđene literature i sadržaja seminarskog rada. Studenti su dužni uzeti teme i dobiti saglasnost od profesora ili asistenta najkasnije do završavanja druge sedmice predavanja i vježbi. Profesor boduje seminarski rad na način da ukupan maksimalan broj bodova za seminarski rad iznosi 0-20 neovisno o broju urađenih seminarskih radova. Studenti su dužni svoje radove dostavljati u elektronskoj formi u što kraćem roku, a najkasnije do kraja desete sedmice semestra. Profesor ili asistent su dužni u elektronskoj formi potvrditi prijem seminarskog rada u roku od tri dana od dobijanja rada od studenta.

Prezentacija seminarskog rada 0-20 bodova. Student pristupa usmenoj prezentaciji seminarskog rada nakon što mu profesor prihvati seminarski rad i odobri usmenu prezentaciju. Prezentacija seminarskog rada se boduje na način da ukupan maksimalan broj bodova za prezentaciju seminarskog rada iznosi 0-20 neovisno o broju urađenih i prezentovanih seminarskih radova.

Prisustvo na predavanjima 0-10 bodova. Profesor redovno evidentira prisustvo studenata na predavanju i time boduje prisustvo na predavanju od 0-10 bodova. 
Prisustvo na vježbama 0-10 bodova.  Asistent  evidentira prisustvo studenata na vježbama i time  boduje  prisustvo na vježbama od 0-10 bodova. 
Aktivnost na predavanjima 0-5 bodova. Profesor boduje studente za aktivno učešće na predavanjima od 0-5 bodova. 
Aktivnost na vježbama  0-5 bodova. Asistent boduje studente za aktivno učešće na vježbma od 0-5 bodova.
(2) Redovni i vanredni studenti su obavezni prisustvovati predavanjima/vježbama, o čemu se vodi evidencija prisustva studenata na predavanjima/vježbama. Po završetku nastave iz tekućeg semestra predmetni nastavnik potvrđuje ispunjenje obaveza svojim potpisom u indeksu. U toku jednog semestra, student može neopravdano odsustvovati sa najviše 20% od ukupnog fonda časova (predavanja i vježbi) na jednom nastavnom predmetu. Ukoliko neopravdano izostane više od 20% od ukupnog fonda časova za određeni oblik nastave na nastavnom predmetu, predmetni nastavnik ne može potvrditi ispunjenje obaveza svojim potpisom u indeksu. Student koji ne ispuni obaveze prisutva na predavanjima i vježbama ne može pristupiti ovjeri semestra i polaganju ispita.

Student koji zbog bolesti ili opravdanog razloga odsustvuje sa nastave na određenom predmetu dužan je da opravda svoj izostanak, uz donošenje odgovarajućeg opravdanja ili potvrde izdate od nadležnog organa. Student opravdanje, odnosno potvrdu dostavlja predmetnom profesoru ili asistentu radi evidentiranja perioda odsustva i propuštenih obaveza studenta. 
(3) O prisustvu na predavanjima/vježbama vodi se elektoronska evidencija za svaki predmet za predavanja i vježbe kroz sistem iusbax koja sadrži sljedeće elemente: Broj indeksa studenta, ime i prezime studenta, datum održavanja predavanja/vježbi, vrijeme održavanja predavanja i vježbi, te aktivnost studenta na predavanju/vježbama. Predmetni nastavnik i asistent je obavezan prije početka predavanja i vježbi da unese prisustvo studenata, a aktivnosti studenata nakon održanih predavanja i vježbi. Pravo pristupa ovoj elektornskoj evidenciji imaju samo predmetni nastavnik i asistent. Ova elektronska evidencija  čuva se trajno.
(4) Na Univerzitetu se vodi evidencija o prijavi ispita kao i o polaganju ispita. Obrađuje se dokumentacija o položenim  ispitima koja je propisana zakonskim i podzakonskim aktima, Statutom i drugim aktima. Studenti su obavezni prijaviti ispite elektronskim putem i dostavljanjem Prijave za polaganje ispita u studentsku službu.  Evidencija o prijavi ispita su Zapisnici o izlasku na ispit, koji sadrže sljedeće podatke: Naziv univerziteta, naziv fakulteta, naziv predmeta, nastavnika ili saradnika, datum te naziv prisutni studenti. U tabeli koja je sastavni dio zapisnika sadržani su sljedeći podaci: Redni broj, broj indeksa, ime i prezime studenta, smjer, model i potpis. Na kraju zapisnika naznačen je potpis nastavnika. Zapisnici se zaključuju sa zadnjim rednim brojem i datumom. Zapisnici o izlasku na ispit sačinjavaju referenti studentske službe na osnovu Prijava za polaganje ispita koje su studenti dostavili u studentsku službu. Zapisnike neposredno prije održavanja preuzimaju nastavnici, te ih po održanom ispitu  vraćaju na studentsku službu.
Evidencija o položenim ispitima su:  Prijava za polaganje ispita sadrži sljedeće podatke: Naziv univerziteta, naziv organizacione jedinice (naziv visokoškolske ustanove), broj upisnice/indeksa, status studenta redovan/venredan, ime i prezime studenta, godina studija, odsjek/smjer koji put izlaze na ispit, naziv predmeta iz kojeg se ispit prijavljuje, akademska godina u kojoj ste slušali predmet, nastavnik kod kojeg ste slušali predmet, datum ispita, datum prijave ispita, potpis studenta, ovjera studentske službe, datum polaganja ispita, pismeni dio (datum i ocjena), usmeni dio (datum i ocjena), konačna ocjena, potpis nastavnika/ispitivača. Drugi dio prijave Evidencija o ispitu sadrži ime i prezime studenta, godina studija, broj indeksa, naziv predmeta iz kojeg se prijavljuje ispit, koji put izlazite na ispit, datum ispita, konačna ocjena potpis nastavnika/ispitivača (profesori). Oba dijela prijave prijave ostaju u dosjeu studenta, indeks koji sadrži rubrike u koje se upisuju datum, prolazne ocjene(opisna, brojčana i slovna ocjena), potpis profesora i broj ECTS bodova,  elektronske evidencija (u pregled bodovanja i ocjenjivanja studenata) koji vode nastavnici i saradnici i koja služi za potrebe univerziteta i tijelima kvaliteta na univerzitetu, matična knjiga upisanih studenata u koju se unose prolazne ocjene na osnovu Prijave za polaganje ispita, matična knjiga sadrži rubrike koje su propisane Pravilnikom o sadržaju i načinu vođenja matičnih knjiga upisanih studenta i matičnih knjiga izdatih diploma i dodataka diplomi na Internacionalnom univerzitetu Travnik u Travniku.
Konačna ocjena studenata se upisuje u indeks, prijavu i u pregled bodovanja i ocjenjivanja studenata koji se vodi elektronski i u matičnu knjigu upisanih studenta. Ocjena „nedovoljan“ F-5 se ne upisuje u indeks. 
Na Senatu vrši se analiza i razmatranje konačnih dostavljenih bodovanja i ocjenjivanja koji se objavljuju na oglasnoj ploči Univerziteta.
Evidenciju o prijavljivaju ispita i evidenciju o položenim ispitima vode  referenti  Studentske službe. Rukovanje sa  evidencijama dozvoljeno  je referentima Studentske službe. Univerzitet čuva evidenciju o prijavi i polaganju ispita trajno.
Član 17.
(Opterećenje, angažovanje studenata i uspjeh studenata)


(1) Zadaci predviđeni za individualni rad studenata moraju se ravnomjerno rasporediti u toku semestra.

(2) Ukupni obim obaveza mora se uskladiti sa opterećenjem predviđenim na predmetu i broju ECTS bodova.

(3) Sedmični broj časova za nastavne aktivnosti predviđene nastavnim planom i programom prvog ciklusa (prisustvo na predavanju i vježbama, izrada i odbrana seminarskog rada, aktivnosti na predavanju i vježbama i sl.) u zimskom i ljetnom semestru ne može biti manji od 20, niti veći od 40 sati. Jedan ECTS bod predstavlja između 25 i 30 sati rada. Anagažovanje studenata je iztaženo kroz ECTS bodove na svakom predmetu u sklopu nastavnog plana i programa tog studijskog programa.

(4) Konačna ocjena formira se na osnovu zbira bodova osvojenih na aktivnostima u toku nastave, predispitnim provjerama i završnom ispitu.

(5) Ispunjavanjem predispitnih obaveza i polaganjem završnog ispita student može ostvariti najviše 100 (stotinu) bodova. Uspjeh studenta na završnom ispitu ocjenjuje se brojčanom, opisnom ili slovnom ocjenom na način kako slijedi:

-
10 (A) opisno „izvrstan“ - izvrstan uspjeh bez grešaka ili sa neznatnim greškama, nosi 95- 100 bodova;

-
9 (B)  opisno „vrlo dobar“ - iznad prosjeka, sa ponekom greškom, nosi 85-94 boda;

-
8 (C)  opisno „dobar“ - prosječan, sa primjetnim greškama, nosi 75-84 boda;

-
7 (D) opisno „zadovoljava“ - općenito dobar, ali sa značajnim nedostacima, nosi od 65-74 boda;

-
6 (E)  opisno „dovoljan“ - zadovoljava minimalne kriterije, nosi 55- 64 boda;

-
5 (F, FX)  opisno“ne zadovoljava“ - ne zadovoljava minimalne kriterije i potrebno je znatno više rada, ispod 55 bodova.

Član 18.
(Konsultacije i informisanje studenata o sadržajima, metodama, kriterijima i mjerilima ispitivanja)


(1)  Nastavnik  je dužan da u toku nastave, izrade samostalnih  zadataka  i pripreme provjere znanja pomogne studentima organizovanjem konsultacija. 

(2) Termini konsultacija moraju se uskladiti sa terminima nastave.
(3) Studenti koji su u toku tekućeg semestra ostvarili opravdane izostanke iste mogu nadoknaditi konsultacijama ili komunikacijom online putem sa predmetnim profesorom. 

(4) O sadržajima, metodama, kriterijima i mjerilima ispitivanja redovni i vanredni studenti su upoznati putem UISBAX sistema na način da su studentima vidljive sve predispitne i ispitne obaveze, te način i postupak bodovanja ispita.
Član 19.
(Učenje na daljinu i uslovi pod kojima zainteresirane osobe mogu pohađati nastavu i polagati ispite iz određenih nastavnih predmeta)


(1) Dio nastave može se organizovati i kao "učenje na daljinu”.


(2) Dio nastave, praktični rad, stručna praksa i ispiti mogu se organizovati i izvoditi i u drugim institucijama.
(3) Student jednog fakulteta može, u toku studija, radi upotpunjavanja znanja, istovremeno pohađati nastavu i polagati ispite iz određenih nastavnih predmeta na drugom fakultetu. Pravo pohađanja imaju i lica sa završenom višom, odnosno visokom stručnom spremom, ako imaju interes da dopune svoje znanje. Troškove dopunskog obrazovanja snose studenti, odnosno zainteresirana lica. Odluku o broju lica koja mogu pohađati nastavu i polagati ispite iz određenih nastavnih predmeta, donosi Naučnonastavno vijeće organizacione jedinice. Nakon položenih ispita studentu, odnosno zainteresovanom licu izdaje se uvjerenje o položenom ispita iz određenih nastavnih predmeta.“
Član 20.
(Ispiti, objavljivanje ispitnih rokova i rezultata ispita, uvid u pismeni dio rada, procedura poništavanja ocjene)


 (1) Ispitni rokovi usvojeni od strane Senata na prijedlog Prorektora za nastavu  i studentska pitanja javno su dostupni putem oglasne ploče Univerziteta i IUSBAX sistema. Termini redovnog i dopunskog roka polaganja ispita se objavljuju putem web stranice Univerziteta/IUSBAX sistema prije početka tekuće akademske godine. U toku akademske godine putem web stranice Univerziteta/IUSBAX sistema objavljuju se izmjene koje se odnose na ispitne rokove. Ispiti se mogu polagati usmeno, pismeno ili kombinacijom pismene i usmene provjere, odnosno praktično, ako je to predviđeno sadržajem nastavnog predmeta. Student polaže izabrane izborne predmete u januarsko-februarskom, aprilskom, junsko-julskom i septembarskom ispitnom roku u dogovoru sa predmetnim profesorom. Predmetni profesor može organizovati polaganje ispita u ispitnim rokovima izvan ispitnog termina. Kao datum polaganja ispita u prijavu za polaganje ispita, indeks, elektronsku evidenciju i matičnu knjigu unosi se datum sa ispitnih termina. Na Zapisnik o prisustvu na ispitu evidentira se datuma sa ispitnog termina i datum održavanja ispita.

(2) Studenti prijavljuju ispite u redovnom ispitnom roku putem IUSBAX sistema i fizički putem studentske službe, dok I i II test (PARCIJALNI ISPIT) polažu bez prijavljivanja, u toku nastave na način i u vrijeme koje odredi predmetni nastavnik.

(3) Rezultati pismenog ispita/testa objavljuju se u roku od 48 sati od dana polaganja pisanog, odnosno praktičnog dijela ispita, a najkasnije tri dana prije usmenog  ispita putem web stranice Univerziteta/IUSBAX sistema.
(4) Poslije objavljivanja rezultata pismenog ispita, ili pismenog dijela ispita, a prije usmenog dijela ispita, studenti imaju pravo uvida u svoje zadatke, i to u roku od 15 dana od dana objavljivanja rezultata.

(5) Ukoliko student ne bude zadovoljan pozitivnom ocjenom dobijenom na ispitu ima pravo da podnese zahtjev za poništenje ocjene. Zahtjev se podnosi studentskoj službi u roku od 24 sata od momenta objavljivanja rezultata ispita na službenoj internet stranici Univerziteta i student ima obavezu ponovnog prijavljivanja ispita na narednom ispitnom. Student može pred predmetnim nastavnikom polagati ispit tri puta, a po podnesenom zahtjevu studenta četvrti put ispit može da polaže pred komisijom od najmanje tri nastavnika iz iste uže naučne, odnosno nastavne oblasti. Po podnesenom zahtjevu za komisijsko polaganje ispita Odluku o komisijskom polaganju ispita donosi Dekan organizacione jedinice. Određuje se ispitni rok o čemu se obavještava student i članovi komisije. U navedenoj Odluci se imenuju članovi komisije i određuje datum polaganja ispita. Putem oglasne ploče Univerziteta i usmenim saopštenjem nastavnog osoblja studenti su upoznati sa procedurom polaganja ispita pred komisijom.

(6) Ukoliko student ne podnese prigovor u roku iz stava 2. ovog člana može u toku akademske godine podnijeti zahtjev Naučnonastavnom vijeću za poništenje ocjene. Naučnonastavno vijeće je dužno odlučiti o zahtjevu u roku od 30 dana od dana podnošenja zahtjeva.
(7) Nepoloženi ispiti iz prethodne godine studija ne sprječavaju studenta da polaže ispite iz naredne godine studija.
Član 21

(Ovjera semestra i upis u naredni semestar)

Ovjera semestra i upis u naredni semestar propisani su Odlukom o kalendaru organizacije i realizacije nastave i ispita za tekuću  akademsku godinu na organizacionim jedinicama IUT-a I, II i III ciklusa koja se usvaja na Senatu prije početka nove akademske godine.
Član 22.
(Upis u narednu godinu studija)


(1) Student dvogodišnjeg magistarskog studija (model 3+2) upisuje narednu godinu studija bez obaveze polaganja predmeta.
Član 23.
(Obnova studijske godine)


(1) Studentu koji nakon odslušana četiri semestra (model 3+2) ili nakon odslušanih dva semestra (model 4+1) ne završi sve obaveze predviđene nastavnim planom i programom ostavlja se godina dana da završi svoje obaveze zadržavajući status redovnog studenta.
(2) Ukoliko student iz stava 1. ovog člana ne završi obaveze ni u roku od jedne godine obnavlja posljednju godinu studija zadržavajući status redovnog studenta još jednu akademsku godinu.
 (3) Student koji ni u roku iz stava 2. ovog člana ne završi obaveze predviđene nastavanim planom i programom gubi status redovnog studenta i nastavlja studiranje kao vanredni student.
(4) Odluku iz stave (3) ovog člana donosi Dekan organizacione jedinice.

Član 24.
(Mirovanje statusa studenta)

(1) Prava i obaveze studenta mogu mirovati najviše jednu akademsku godinu.


(2) Zahtjev za mirovanje prava i obaveza podnosi se se u vrijeme upisa prvoga semestra ili tromjesečja tekuće akademske godine.
(3) Zahtjev za mirovanje prava i obaveza u toku akademske godine može se podnijeti u slučaju:
a.     teže bolesti;
a. održavanja trudnoće i njege djeteta do godinu dana života (porodiljskog odsustva);
b. uključivanja u programe razmjene studenata i učešća u projektima Univerziteta odnosno fakulteta;
c. pripreme za međunarodna takmičenja ako student ima status sportiste-reprezentativca;
d. u drugim slučajevima lične prirode.

(4) Postojanje opravdanih razloga za ostvarivanje mirovanja prava i obaveza student dokazuje valjanim ispravama izdatim od nadležnih zdravstvenih ustanova ili drugih ustanova relevantnih za svaki konkretni slučaj.

(5) Odluku o zahtjevu studenta za mirovanje prava i obaveza donosi dekan fakulteta, o čemu se u indeks i matičnu evidenciju studenta unosi odgovarajuća zabilješka. 

(6) Prestankom okolnosti, na osnovu kojih je donijeta odluka o mirovanju prava i obaveza studenta, student ima pravo da nastavi studij prema usvojenim i odobrenim pravilima studiranja.
Član 25.
(Promjena studijskog programa)


(1) Student prilikom upisa opredjeljuje se za studijski program koji želi da pohađa.

(2) Ukoliko se student odluči na promjenu studijskog programa to pravo može ostvariti prije početka nastave tekuće akademske godine.
Član 26.
(Priznavanje ispita)


(1) Položeni ispit(i) na prethodno upisanom studijskom programu priznaju se ako predmeti iz kojih su ispiti položeni, po svom sadržaju i obimu, odgovaraju nastavnom predmetu drugog studijskog programa od najmanje 55%.

(2) Priznavanjem ispita priznaje se i ocjena kojom je student ocijenjen, te broj bodova u skladu sa nastavnim planom studijskog programa.
(3) Student u toku akademske godine može dostaviti uvjerenje o položenim ispitima sa druge visokoškolske ustanove, te podnijeti zahtjev za priznavanje ispita.

(4) Na osnovu podnesenog zahtjeva studenta Komisija za priznavanje ispita sačinjava izvještaj o priznavanju ispita i predlaže Dekanu organizacione jedinice da donese Odluku o priznavanju ispita, te se na osnovu navedenog priznati ispiti evidentiraju u matičnu knjigu.
Član 27.
(Mobilnost studenata)

(1) Student može da u toku studija provede jedan dio studijskog programa (jedan semestar ili duže) na drugom univerzitetu u zemlji ili inozemstvu posredstvom međunarodnih programa za razmjenu studenata, a na bazi bilateralnih ugovora između univerziteta, sporazuma, projekata ili drugih oblika međunarodne saradnje.

(2) U skladu sa ugovorom koji student zaključuje s univerzitetom, priznaje mu se ostvareni broj bodova.

(3) Mobilnost studenata između univerziteta ne podrazumijeva izdavanje diplome od strane univerziteta na kome student boravi, ako ugovorom između univerziteta nije uređeno izdavanje zajedničke diploma.

Član 28.
(Boravak na drugoj ustanovi)


(1) Uz zahtjev za boravak na drugoj ustanovi visokog obrazovanja prilažu se originalna dokumenta i to:
a) formular za prijavljivanje studenta za boravak na drugoj visokoškolskoj ustanovi;
b) ugovor o studiranju na drugoj visokoškolskoj ustanovi;
c) prepis ocjena;
d) informativni paket (Informator).
(2) Univerzitet vodi posebnu evidenciju o mobilnosti studenata.

VI  Prijava i odbrana magistarskog rada
Član 29.
(Magistarski rad)


(1) Magistarski studij završava se polaganjem svih ispita, te izradom i javnom odbranom magistarskog rada u skladu sa studijskim programom i Statutom Univerziteta.
(2) Magistarski rad predstavlja samostalan naučno-istraživački i stručni rad kandidata, kojim on pokazuje da je ovladao određenom problematikom i da može samostalno postavljati i rješavati naučno-istraživačke i stručne probleme/zadatke. Uz magistarski rad kandidat prilaže izjavu o plagijarizmu koja sadrži tekst kojim student vlastoručnim potpisom potvrđuje da niti jedan dio magistarskog rada nije direktno preuzet iz literature bez navođenja korištenih izvora.
Član 30.
(Sadržaj prijave magistarskog rada)
(1) Prijava magistarskog rada treba da sadrži:

· Biografiju kandidata;
· Tema i radna hipoteza magistarskog rada;
· Naslov i radna struktura;
· Kratak prikaz sadržaja magistarskog rada;
· Obrazloženje teme magistarskog rada;
· Metodološke napomene;
· Spisak literature.
(2) Student magistarskog studija u dogovoru s predmetnim nastavnikom (mentorom) može Naučnonastavnom vijeću fakulteta predložiti temu za izradu magistarskog rada, te ima pravo podnijeti prijavu teme za izradu magistarskog rada, koja treba da sadrži kratku razradu teme, s naznakom ciljeva istraživanja, korištenih metoda i očekivanih rezultata. Student stiče pravo podnošenja prijave teme magistarskog rada nakon što ovjeri zimski semestar odnosno I semestar (model 4+1) i (model 3+2).
(3)  Uz zahtjev iz prethodnog stava ovog člana student predlaže i mentora uz prilaganje njegove saglasnosti, koju mentor potpisuje kao sastavni dio prijave teme. Mentor je obavezan da prati rad studenta, pomaže mu savjetima i upućivanjem u literaturu uz mogućnost uspostavljanja komunikacije mail-om i korištenjem informacionog korisničkog servisa.

(4) Student prilikom podnošenja prijave teme potpisuje Izjavu o plagijarizmu, kao sastavni dio prijave teme.

Član 31.

(Podobnost teme i kandidata)

(1)  Nakon podnesene prijave i nakon završetka nastave iz zimskog prvog ili trećeg semestra, Naučnonastavno vijeće podnosi Prijedlog Senatu Univerziteta o formiranju komisije za ocjenu podobnosti kandidata i teme magistarskog rada od najmanje tri člana.

(2) Odluku o imenovanju komisije za ocjenu podobnosti kandidata i teme magistarskog rada donosi Senat Univerziteta. Komisija je dužna u roku od 30 dana od dana imenovanja od strane Senata da podnese izvještaj o ocjeni podobnosti kandidata i teme magistarskog rada Naučnonastavnom vijeću na propisanom obrascu broj 19.

(3) Naučnonastavno vijeće podnosi prijedlog o prihvatanju izvještaja komisije za ocjenu podobnosti kandidata i teme magistarskog rada Senatu Univerziteta. 
(4) Senat Univerziteta donosi odluku o prihvatanju Izvještaja Komisije za ocjenu podobnosti kandidata i teme magistarskog rada.
Član 32.
(Rokovi)


(1) Magistarski rad se može predati na ocjenu i daljnji postupak najkasnije u roku od 3 (tri) godine, računajući od dana odobravanja prijavljene teme magistarskog rada, ako je student ostvario sve ECTS bodove predviđene za nastavne predmete i ako je izvršio sve finansijske i druge obaveze utvrđene studijskim programom.

(2) Na molbu studenta, Naučnonastavno vijeće organizacione jedinice  može produžiti rok iz prethodnog stava, najduže još 1 (jednu) godinu, iz opravdanih razloga (objektivne okolnosti istraživanja, porodiljsko odsustvo, teža bolest i sl.).

(3) Ako student ne preda magistarski rad na ocjenu u rokovima utvrđenim stavom (1) i (2) ovoga člana, postupak za stjecanje akademskog zvanja magistra iz naučnih, umjetničkih i stručnih oblasti obustavit će se Odlukom dekana.
(4) Uz podnošenje rada na ocjenu student  prilaže i saglasnost mentora da se rad stavi u postupak ocjene.

Član 33.

(Komisija za ocjenu magistarskog rada)
(1) Kandidat nakon što napiše  magistarski rad podnosi zahtjev Naučnonastavnom vijeću fakulteta za ocjenu i odbranu magistarskog rada na na propisanom obrascu ZSOOMRDR. Kandidat prilikom podnošenje zahtjeva za ocjenu i odbranu magistarskog rada u okviru II ciklusa studija bolonjskog studija predaje i magistarski rad. Ovaj obrazac sadrži podatke o podnosiocu zahtjeva, nazivu teme završnog rada, podaci o rješenju kojim je odobrena tema završnog rada i imenovan mentor, Saglasnost mentora za predaju završnog rada za ocjenu i odbranu magistarskog rada, datum i mjesto podnošenja zahjeva, potpis podnosioca zahtjeva.
(2) Naučnonastavno vijeće fakulteta daje prijedlog za  imenovanje  komisije za ocjenu  magistarskog rada od najmanje 3 (tri) člana Senatu Univerziteta. Jedan od članova komisije za ocjenu i odbranu magistarskog rada je mentor. Mentor ne može biti predsjednik komisije za ocjenu i odbranu magistarskog rada. Većina članova komisije mora biti iz šire naučne oblasti iz koje je urađen magistarski rad.
(3) Odluku o imenovanju komisije za ocjenu magistarskog rada donosi  Senat Univerziteta.
Član 34.
(Izvještaj Komisije)

(1) Komisija za ocjenu magistarskog rada podnosi pisani izvještaj o ocjeni magistarskog rada Naučnonastavnom vijeću fakulteta u roku koji ne može biti duži od 30 (trideset) dana od dana imenovanja od strane Senata Univerziteta, na propisanom obrascu broj 20.
(2) U ovaj rok ne računa se vrijeme kolektivnog godišnjeg odmora.
(3) Komisija iz prethodnog stava u svom izvještaju može predložiti:
a)  da se rad prihvati i student pristupi odbrani istog;
b) da se rad doradi/dopuni i podvrgne ponovnoj ocjeni, u roku koji ne može biti duži od 3 (tri) mjeseca.
(4) Na osnovu prijedloga Naučnonastavnog vijeća fakulteta o prihvatanju Izvještaja, odluku donosi Senat.

(5) Putem softvera za detekciju plagijarzima izvršiti će se provjera plagijarizma u smislu obima i sadržaja neadekvatnog preuzimanja izvora dijelova tuđih i ranije objavljenih autorskih dijela pri čemu predati magistarski rad ne smije sadržavavati više od 40 % sadržaja koji ne predstavlja vlastiti autorski sadržaj.
Član 35.
(Ocjena dopunjenog magistarskog rada)


(1) Komisija je dužna dati ocjenu dopunjenog magistarskog rada u pismenom izvještaju koji podnosi Naučnonastavnom vijeću fakulteta u roku od 30 (trideset) dana, računajući od dana prijema dopunjenog rada.

(2) Kandidat, koji ne podnese magistarski rad na ocjenu u utvrđenom roku trajanja statusa studenta, koji ne izvrši doradu magistarskog rada ili u slučaju da mu se rad odbije, ima jedanput pravo na dodjelu nove teme, s tim da na taj način ne može produžiti status studenta.
Član 36.
(Komisija za odbranu)


(1) Nakon prihvatanja pozitivne ocjene magistarskog rada Naučnonastavno vijeće organizacione jedinice daje prijedlog Komisije za odbranu magistarskog rada od najmanje 3 (tri) člana  Senatu.
(2) Nakon što donese odluku o imenovanju članova komisije za odbranu magistarskog rada, Senat na istoj sjednici donosi  odluku o datumu javne odbrane magistarskog rada, koji ne može biti duži od 3 mjeseca, od dana održavanja sjednice.
(3) Ovlašteno lice fakulteta obavještava studenta  o datumu i mjestu odbrane rada.
(4) Obavijest o održavanju odbrane oglašava se na oglasnoj ploči  organizacione jedinice Univerziteta, te na web-stranici Univerziteta.
(5) Odbrana magistarskog rada je javna.
Član 37.

(Tok odbrane magistarskog rada)
(1) Odbrana magistarskog rada  pred komisijom za odbranu magistarskog rada ima slijedeći tok: Predsjednik komisije iznosi podatke  i informacije o magistrantu, mentor  daje kratak prikaz rada, nakon čega kandidat iznosi kratak rezime u trajanju od 30 minuta, nakon toga pitanja postavljaju članovi komisije i pravi se pauza nakon koje kandidat odgovara na postavljena pitanja.
(2) Komsija za odbranu magistarskog rada, nakon odbrane magistarskog rada donosi Izvještaj o odbrani magistarskog rada sa protokolom na propisanom obrascu broj 21.
Član 38.
(Rezultat odbrane magistarskog rada)


(1) (1)
Nakon završetka javne odbrane magistarkog rada rada komisija za odbranu magistarskog rada, većinom glasova ili jednoglasno objavljuje uspjeh kandidata pri čemu rezultat može biti:

a) odbranio rad;

b) nije odbranio rad

(2) Nakon uspješne odbrane magistarskog rada, student  je dužan najkasnije u roku od 15 (petnaest) dana uvezati rad i predati ga studentskoj službi u 7 (sedam) primjeraka, i 1 (jedan) u elektronskoj formi.

(3) Postupak izrade i odbrane magistarskog rada provodi se u skladu s odredbama Statuta Univerziteta i drugim općim aktima Univerziteta, kao i u skladu s procedurom, usvojenom od nadležnih organa Univerziteta, na način i u postupku definisanim Statutom i drugim općim aktima Univerziteta.  
VII Troškovi studija – naknada
Član 39.

(Način plaćanja)
(1) Upis na drugi ciklus studija – magistarski studij uslovljava se uplatom upisnine, odnosno troškova školarine prema Odluci o toškovima studija koju donosi Upravni odbor Univerziteta.
(2) Student može  da uplati školarinu i/ili druge usluge Fakulteta u ratama, kako je to navedeno u ugovoru o studiranju i u skladu sa odlukom Upravnog odbora o troškovima studija.
(3) Ukoliko student obaveze po osnovu školarine uplaćuje u ratama tada je dužan da iznose uplaćuje prema dinamici predviđenim ugovorom o studiranju i Pravilima Univerziteta. Izmirenje obaveze uplate prve rate je uslov upisa školske godine.

Član 40.

(Finansijske obaveze)
(1) Student ne može da upiše narednu školsku godinu ukoliko nije izmirio sve finansijske obaveze prema Univerzitetu iz prethodne godine, osim ukoliko mu se na zahtjev ne odobri odgoda plaćanja iz opravdanih razloga.
Član 41.

(Ugovor o studiranju)
(1) Kandidat zaključuje Ugovor o studiranju kojim obje ugovorne strane, Univerzitet i student koji se upisuje, preuzimaju obaveze i stiču određena prava u procesu studiranja.
Član 42.
 (Diploma i dodatak diplomi)


(1)Završetkom studijskog programa student stječe pravo na izdavanje diplome koja je javna isprava i kojom se potvrđuje da je student završio studijski program cikličnog studija, te stekao pravo na određenu akademsku titulu, odnosno stručno ili naučno zvanje. 

(2)Diploma i dodatak diplomi obavezno sadrže osnovne informacije o završenom ciklusu studija, stečenom zvanju, odnosno tituli i ostvarenom uspjehu studenta u toku studija. 

(3)Sadržaj diplome i dodatka diploma donosi Ministarstvo u skladu s uputstvom Agencije.

(4)Datum završetka određenog studijskog programa cikličnog studija/datum sticanja akademskog zvanja određuje se kao datum uspješne odbrane magistarskog rada.

Član 43.
(Dodjela diploma i dodataka diplomi)
(1) Diplome i dodaci diplomama magistarskog studija uručuju se kandidatima koji su uspješno završili II ciklus studija na svečanoj promociji koja se organizuje minimalno jednom godišnje na Univerzitetu.
(2) Promociju i uručivanje diploma studentima obavljaju dekani fakulteta i rektor Univerziteta.
Član 44.
(Oduzimanje zvanja magistra)

(1) Ako se nakon sticanja akademskog zvanja magistra pojavi osnovana sumnja da magistarski rad ne predstavlja samostalni istraživački rad ili da kandidat nije, u vrijeme odbrane  rada, ispunjavao  druge,  ovim  Pravilnikom  propisane  uslove,  sprovodi  se postupak za oduzimanje akademske titule i zvanja magistra, shodno odredbama ovog Pravilnika.
(2) Prijedlog za pokretanje postupka za oduzimanje akademskog zvanja magistra može podnijeti svako lice koje smatra da magistarski rad nije samostalni istraživački rad ili da kandidat u vrijeme odbrane magistarskog rada nije ispunjavao druge propisane uvjete, uz predodžbu i navođenje dokaza o navedenoj tvrdnji.
(3) Prijedlog  se  dostavlja  Naučnonastavnom  vijeću  Fakulteta  koji  isti  razmatra i  pokreće proceduru za oduzimanje zvanja magistra ukoliko prijedlog smatra opravdanim.

(4) Konačnu odluku o oduzimanju akademskog zvanja magistra donosi Senat Univerziteta, na prijedlog Naučnonastavnog vijeća organizacione jedinice, nakon održane rasprave sa kandidatom, mentorom i eventualno komisijom koja je učestvovala na odbrani magistarskog rada.

(5) Ukoliko kandidat ne uspije da opovrgne tvrdnje lica koje je podnijelo prijedlog, Senat je dužan da u roku od mjesec dana donese pismenu odluku o oduzimanju zvanja magistra, te istu objavi u sredstvima javnog informisanja i Službenim novinama SBK/KSB.
(6) Nakon oduzimanja zvanja magistra kandidatu se ostavlja mogućnost da ponovo prijavi novu temu magistarskog rada u skladu sa ovim Pravilnikom.
Član 45.
(Matična knjiga)

(1)  Kandidati koji su odbranili magistarski rad upisuju se u matičnu knjigu izdatih diploma i dodataka diplomi magistranata II ciklusa studija. 
Član 46.
(Uvjerenje o završenom studiju)


(1) Do dodjeljivanja diploma o uspješno magistarskom izdaje se uvjerenje o završenom, magistarskom studiju u skladu sa Zakonom o visokom obrazovanju SBK/KSB.

Član 47.
(Druge isprave)


(1) Na zahtjev studenta izdaju se i druge isprave o studiju kojima se potvrđuje status studenta, kao i drugi podaci o kojima se vodi službena evidencija.

(2) Na zahtjev akademskog osoblja koje je bilo imenovano u komisije za odbranu magistarskog rada može se izdati potvrda.

Član 48.

(Primjena Pravilnika)
Ovaj Pravilnik primjenjuje se  na studijske programe  drugog ciklusa studija.
Član 49.

(Stupanje na snagu)

Ovaj Pravilnik stupa na snagu danom donošenja.

                                                                                                          Rektor: 
                                                                                                  Prof. dr. Rajko Kasagić                
Broj: 01-06-19/23
Datum: 18.11.2023. godine

		Bodovanje i postotci:



		

		Predmet ukupno nosi 100 obrazovnih bodova i to 70 obrazovnih bodova nose predispitne aktivnost, a 30 obrazovnih bodova nosi završni test. Najmanje potrebno prihvaćeno znanje, vještine i kompetencije studenta za prolazak na predmetu je 55%.


Opterećenje u ECTS bodovima određuje se pojedinačno na osnovu broja ECTS bodova koliko nosi određeni predmet.


1 ECTS bod predstavlja između 25 i 30 sati rada.






